
PETALING JAYA - Tiga buah
restoran di sekitar ibu negara
diarah tutup selepas didapati
kotor dalam satu Operasi Pe-
nguatkuasaan Malam (OPM)
Bil. 22/2025 yvang dijalankan De-
wan Bandaraya Kuala Lumpur
(DBKL).

Menurut DBKL dalam satu
kenvataan, operasi berkenaan
melibatkan pemeriksaan ke atas
32 premis di beberapa kawasan.

Katanya, antara kawasan ter-
libat adalah Jalan Gombak, Jalan
Chengal Selatan, Platinum Walk,
Jalan Danau Niaga 1, Taman
Koperasi Polis Fasa 1, Desa Mela-
wati, Diamond Square, Jalan Usa-
hawan 7 dan Kampung Padang
Balang (Parlimen Wangsa Maju).

“Hasil pemeriksaan, tiga
premis diarahkan tutup,
manakala sebanyak 44 kompaun
turut dikeluarkan atas pelbagai

SEBUAH premis diberikan notis penutupan ketika operasi dijalankan oleh
DBKL.

kesalahan termasuk beroperasi
tanpa lesen.

“Antara kesalahan yang dike-
san lalah pemilik atau pekerja
gagal mendapatkan suntikan ti-
foid dan tidak menghadiri kursus
pengendali makanan, perangkap
minyak tidak dipasang dan tidak
diselenggara.

“Selain itu, kewujudan najis
tikus serta lipas di ruang dapur
dan rak penyimpanan makanan,
lantai serta dinding dapur kotor,
sisa makanan bertaburan, mele-
takkan meja kerusi di kaki lima
serta beroperasi tanpa lesen per-
niagaan,” katanya dalam kenya-
taan semalam.

ANTARA premis yang mengabaikan kebersihan ketika operasi DBKL.

Tambahnya, tindakan pen-
guatkuasaan akan diteruskan
dari semasa ke semasa bagi me-

mastikan pengusaha premis ma-
kanan mematuhi syarat kebersi-
han yang ditetapkan.



